
F260-022rb,20 vō macht des rates ane gericht Nv vˢemet waz macht vnd craft der rat habe ane daz gerichte
Zv͗ dem ersten male wenne der nvwe rat be
F260-022rb,21 ſtetige wirt daz iſt wenne der alte rat den nuwen gekvſet vnd im der ſtat ingeſigel geantwu͗rt wirt
daz ſol der burgermeiſter inne ha
F260-022rb,22 ben Der rat ſol denne zv dem erſten nach truwe vnd nach eren kiſen vier ſcheppfen di wiſe ſin vnd
racht kvnnen verſten di ſul
F260-022rb,23 len alſo lange ſitzen alſ der rat daz iſt von ſante michels tag v͗
F260-022rb,24 ber ein iar bi dem richter vrteil vnd recht zevinden nach der ſtat recht vber alle recht vnd vber alle
lvte ane vber di di man ver
F260-022rb,25 derben ſol da ſol der ſtat bote daz leſte rech vber ſprechen vnd ander ſcheppfe Dar nach ſol der ſchri
F260-022rb,26 ber treten vor den rat vnd mu͗ten ob er dem rate zu dienſte vu͗ge Vu͗get iz in denne beiderſit ſo
beſtetig in der rat mit eim eide daz er getruwe vnd gewer ſi an allen ſachen di dem rate an heimlicheit oder an offenba
F260-022rb,27 righeit Der ſchriber iſt pflichtig zv dienen di brieve zu ſchriben vnd zv lesen vnd daz geſchoz zv
ſchribē vnd zv rechen Der rat ſol im ouch perment vnd wachs geben als vil alſ er iz bedarf zv dem iar Er iſt auch pflichtig
zv riten wa in der rat in ſiner botſchaft hin ſendet getruwelich zv werben alſo daz der rat ſol di koſt tragen di er di wile
vortun mag vō des ſchriberes lon Sin lon iſt zehen ſchefel kornis alſo daz daz dritte korn wei

F260-022rb,28 ze ſi Der zins lit inder obern mu͗le den ſol man geben zu den vier quater
F260-022rb,29 tempere zv ieder quater=temꝑe drit
F260-022rb,30 halben ſcheffel Ouch ſol man im geben von dem garten der da lit hin
F260-022rb,31 der den bruderē vber den graben acht vnd zwentzig ſchillinge Daz iſt zu ſant walpurgen tage vierze
F260-022rb,32 hen ſchillinge vnd zv ſant michels tage vierzehen ſchillinge Ouch ſol im der rat geben ſechzehē ellen
des beſten grawen tuches daz man veile vindet vnd nicht des lichſten oder alſo vil pfenninge da vor alſ daz tuch mag wert
geſin Von ſummˢ
F260-022rb,33 cleidern red ich nich wen daz ſtet zv den burgern daz ſi durch ir zuch
F260-022rb,34 te oder hubischeit willē eime ſchriber koufen einen ſchonē rok ob ſi dunket daz er alſo wirdig ſi daz
er iz verdienen kunne alſ di ſtat des wol bedarf Wenne man ouch ein gantz geſchoz nimmet ſo ſoll man in geben einen
vierdunk Von eine halben ſchoz einen halbē vierdung Von rein hirtlone ein lot Ouch ſol im ein ingeſezzen bur
F260-022rb,35 ger von eine bet=briue geben einē halben grozen Ein uzwendig mā einen grozen Ein iude einen
grozen Aber von bekentnis=brieven vnd von handveſten ſol ez ouch nicht ubˢ einē halbn̄ vierdung komen Dar=vndir mag
ez wol ſin wer ez gewinnē mag mit dez ſchribers gunſt Von levmūt
F260-022rb,36 brievē komt ez wol vf einen vier
F260-022rb,37 dung ob er di bekentnis von dem ſchriber nicht neher gewinnen mag Der rat mag ouch wol den
ſchriber eren zu heiligen abenden mit eime beſcheiden trancgelde nach ſiner zucht Ouch gibt man im eine bu͗den=ſtat in
dem iarmarkte Waz er der ge
F260-022rb,38 nizen mak als di bu͗rgere vin irē bu͗den daz mag er tun mit eren von des butils bestetigunge Der
butel ſol gen vor den nvwē rat ob iz dem rate vnd im vuget vnd ſol ſinen dinſt dem rate bieten Vueget ez denne dem rate
ſo beſtetige er in in der wiſe daz er ſol ſweren den eit dz er des rates heimlicheit vngemelt heimlichen vnd offenbar halde
ane argeliſt vnd getruwe vnd gewer ſi dem ra
F260-022rb,39 te dar nach dem gerichte vnd den ſcheppfen gehorſam zv weſen dar nach dem armen vnd dem
richen dem gaſte als wol dem burger zu ieren rechten zu vurdern Vnd wa er ervare lvte oder keinerleie ſache di der ſtat
ſchedelich iſt daz er daz dem rate zu wiz
F260-022va,01 zen wolle tun vnd nieman dar an ergern in nide noch in hazze als im got helfe vnd alle heiligen
vō des butils lon vn̄ v̄ ſiner gewalt Der rat ſol im geben zu ſant michels tag ſechzehen ellen grawes tuches vnd vo ie dem
ſchoz ein beſcheiden trancgelt Al
F260-022va,02 liz daz auch wazzer vnd weide ſuchet daz ſol im zu winachten zu dem heiligen abende geben zwene
heller wer im di gibt dē ſol er vurdern ein gantzes iar mit ingebieten vnd zv allem ſi
F260-022va,03 nem rechte imme gerichte oder hi vor des er billichen hilfet Wer vber eien manen dem butel den
heiligen abent vor beheldit vnd im nicht gibt der butel hilfet im nach der zit als eime gaſte daz iſt als oft oft er ſin bedarf
als oft muz er im ingaſtes wiſe lo
F260-022va,04 nen daz iſt zv ie dem male zwe
F260-022va,05 ne heller Ein gaſt als oft als er ſin bedarf als oft ſol er im zwene heller geben Der bu
F260-022va,06 tel ſol wol helfen von vngeſezzē luten vnder eime ſchillinge vnd nicht dar vber alſo daz er mit ſime
helfen rechte gebare Er mag ouch eime yclichen manne er ſi burger oder gaſt einen in des andern hus verſprechen oder vf
halden vf recht und vf antworte ane des voites laube alſo daz ſi dar=nach komen vor gerichte vnd tun waz recht ſi vō des
ſtatloffers beſtetigūge vn̄ ſime lon Zv der ſelben wiſe ſoll der ſtat
F260-022va,07 loifer ſinen dinſt dem rate bieten vugit iz in danne beiderſit ſo beſtetige in der rat mit diſem ei
F260-022va,08 de Daz er der ſtat botſchaft an al
F260-022va,09 len ſachen getrwlich vnd erlich an allen ſteten werbe ſo er beſte kvnne vnd mu͗ge ane argeliſt vn̄ des
rates heimlicheit wo er di ervert mit nichte wolle mel
F260-022va,10 den vnd wa er des ratis arg odˢ ſtat ſchaden ervert daz er das gegen dem rate melden wolle vnd wolle
daz nicht lazen weder durch lieb noch durch leit als im got helfe vnd alle heiligen Wenne in di burger in ir botſchaft
verſenden ſo ſullen ſi im di zerunge geben Vmme ſi
F260-022va,11 nen dinſt verlihet man im daz ru͗f=amt daz iſt von iecliches trannkes uz rufen zwene heller ane
reinval welſch win ider potzner da gibt man im von zu vier hellˢ Wenne er ouch mit dem geſchozze get alſo daz er pfant
nimt vn̄ treit daz vō der burger wegen ſo gibt im ouch der rat ein beſcheiden trāk
F260-022va,12 gelt als ſi daz gvt dunket Man gibt im ouch zu ſant michels tag ſehs ellen grawes tuches zu eime
rocke Vō der torwarten beſtetigūge vn̄ irme lon Dar nach ſol der rat ſenden nach den vier torwarten vugen di den bur
F260-022va,13 gern ſo beſtetigen ſi die torwarten in der wiſe Daz ſi dem rate vnd der ſtat gemeinen armen vnd ri
F260-022va,14 chen an dem tor vnd vf der mure zu dem tage vnd zu der nacht vn mit ſicherheit zu behalten di sluz
F260-022va,15 zele vnde ouch den tzol an dem thore vnd wu mir der von der stad wegen bevolen wirt gantz vn̄ gar
antwoˢten wil vnd ouch das wegegelt ane alle argeliſt Vnd wa ſi der ſtat ſchaden eruaren daz ſi daz nich wollen lazen durch
lieb noch durch leit ſi wollen ez dem rate zu wizzen tun vnd an allē ſchaden getruwe vnd gewer ſin als in got helfe vnd di
heiligen Ieclicher torwart ſol gebieten in sime kirchſpil di wache vnd vf dem to͗r zu hu͗ten ob man ez be
F260-022va,16 darf Ouch iſt ei torwart pflich

F260-022va,17 tig di hege vf dem graben di im gebu͗r genſit vnd diſſit zu mahē vnd zu bewaren mit den widen di
dar vb wahsen Di tor
F260-022va,18 warten ſin ouch pflichtig den buˢ
F260-022va,19 gern zeſagen wenne icht gebrechē iſt an der brucken an den grabē an den tammen oder ob der lute
viech ſchaden tu͗t an den graben oder waz gebrechen an den ſlegen ſi das di der rat beware Kein torwart ſol ouch des
nachtes ſin tor vſ fliezzen bi der burger hul
F260-022va,20 de weder vz zelazen noch in ez enſi denne daz ein gezezzen bur
F260-022va,21 ger no͗tiges vz der ſtat ſol vnd muz Oder geſte hat di vor di ſtat geho͗ren vnd kumt er danne mit
in an das to͗r iſt ez danne daz man nicht groze var hat ſo mag der torwart wol vz lan alſo daz der wirt dem torwarten di
brucke vnd daz tor helfe beſi
F260-022va,22 chern Iſt ouch daz ein burger vzwendig der ſtat iſt oder geſte di gerne in di ſtat wollen die ſol der
torwart nicht in lan er ſi mit des burgers vru͗nden oder mit des gaſ
F260-022va,23 tes wirte amme tore alſo beſichert daz er ane var vf dizzen muge dem gaſte mag er wol nach ſinem
wirte gen ob er wil oder im alſo liep dar vmme tvn Wenne ouch ein offenbar v͗rlvge iſt daz man groze var hat ſo ſol in icli
F260-022va,24 chem kirchſpil ein man vz dem rate ſines torwarten ſluzzel des nachtes behalten oder weme ſi der
rat bevilhet Der tor warten lon iſt daz In iclichem ſime kirſpil ſol man im von ie
F260-022va,25 der wache vier heller geben Vnd von der halben zwene vnd der graben ſullen ſi geniezzen ſo ſi beſte
mvgen an gras vnd an anderm nutze ane an holtze da ſullen ſi keines an tu wenne waz der ratlute wille ist Ouch iſt ir
gewonheit welch vz
F260-022va,26 wendig man ein vuͦder holtzis vu͗rt in di ſtat der ſol dem tor
F260-022va,27 warte geben vome vuͦder ein holtz daz weder daz groſte noch daz cleinſte ſi Ouch ſullen ſi ſchozzen
vnd rechtes pflegen der ſtat ob ſi icht erbes haben lone von des turmers bˢſta͗tigūge vn̄ vō ſime Wenne daz geſchicht ſo
ſende der rat nach dem turmere vnd vuget iz in beiderſit ſo beſtetige in der rat mit dem eide Daz er der ſtat getruwe vnd
gewˢ ſi vnd daz er arm vnd rich vf dem velde vnd inder ſtat tag vnd nacht in ſiner hu͗te getruwelichen beware dar zu daz
gotzhus zu vnſer vrowen ane argeliſt ſo er beſte kvnne oder mu͗ge als im got helf vnd di heiligen Sin lon iſt alle ſunnabende
dri ſchil
F260-022va,28 linge heller vnd zu ſant michels tag ſehs ellen grawes tuches von des rates heimlichˢ beſta͗tigūge
vndˢ in ſelber Swenne diz der rat geendet hat ſo ſol der rat ein heimlich geſpreche haben mit im ſelben vnd ſullen mit im
enander ſprechen vnd ſwe
F260-022va,29 ren den eit Daz wir di heimli
F260-022va,30 keit di dem rate wider=vert von vromden oder von vru͗nden an keiner ſtat wollen melden weder
wiben noch kinden vru͗nden noch vromdem durch liep noch durch leit vnd ouch wollen ru͗gen waz wir ervaren daz dem
rate vnd der ſtat armen vnd richen ſchade iſt nach allen den gebotē di nach der ſtat gewonheit ir
F260-022va,31 ſatzet ſin als vns got helfe vn̄ alle heiligen Der rat ſol ouch alle zit di zucht an im haben daz der
burgermeiſter ſtetes rede in dem rate vnd kein ander man nicht wenne welcher vur den burgermeiſter rette vn
F260-022va,32 geheizzen der krenkite dem rate vnd im ſelber di ere Hat ein man icht zu reden der heize ſinē
burgermeiſter ein geſpreche ne
F260-022va,33 men vnd ſage im denne waz er wolle daz gvt vnd notdurftig ſi Diz ſelbe ſol der burgermeiſ
F260-022va,34 ter tun daz er keinez rede ane ſiner kumpan rat er laze di lute vz vnd in treten vnd beſpre
F260-022va,35 che ſich mit ſinen kumpanē ſo wirt nieman verdacht vnd wˢ
F260-022va,36 den beiderſit geprizet an witzē vnd an eren Welch kumpan einen rat meldet daz er des von ſinen
kumpan mit rechte vber
F260-022va,37 wunden wirt der iſt treulos vnd erlos worden vnd muz di ſtat rumen hundert iar vnd einen tag
Welch kumpan nicht kumt zu rechter zit oder vzen blibet von mutwillen der mu͗z amme ſu͗nabende geben einen ſchillink
heller vnd ſvs inder wochen ſehs heller Ist aber ein man inder ſtat nicht oder ſpri
F260-022va,38 chet alſo tvre als er geſworn hat daz er der glokken nicht ge
F260-022va,39 horet habe ſo blibet er ane wā
F260-022vb,01 dil wy der rat di ſchephē kuſit vn̄ ſetzt Di ſcheppfen ſullen ſwerē al
F260-022vb,02 ſo Daz ſi armē vnd richē vru͗nde vnd vremde recht wollen ſprechen alſo verre alſ ſi ez wizzē vnd
ku͗nnen vnd wollen daz nicht vorziehen durch lieb noch durch leit ez beneme in denne vnwiz
F260-022vb,03 zende oder kieſen ein bezzers einem bo͗ſen wider zuſtene da
F260-022vb,04 von ſi ez vfſchieben als ingot helfe vnd di heiligen Kein ſcheppfe ſol ouch bi ſime ſchepf
F260-022vb,05 amte weder vrundes noch vrem
F260-022vb,06 des wort ſprechen ane ſinen recht gebornen kindˢn oder ſiner recht gebornen geſwiſtere oder ſines
brot=ezzen dem mag er wol hel
F260-022vb,07 fen mit dem rechte vnd niemāne me iz trete in danne ſelber an ſo mag er vur ſich ſelber ſprechē ob
er wil Wa dri ſcheppfen kieſen daz einer wider ſi iſt āme rechten zu ſprechen oder zwene gegen zwein ſich zweigen Durch
des willen daz einer den andern nicht vordenke ſo ziehen ſi ſich mit eren inden rat vnd indaz buech waz in das recht

dar=īne ſait da bi ſullen ſi bliben wi ein mā vō nuwens bˢger ſulle werden Welch man von nuwens wil burger werden der
ſol gen vur den rat vnd bitte daz man in zu burger enpfa Kuſet dāne der rat vnd ervert daz der rat daz er ein beſcheiden
biderber knecht oder man iſt vn wil recht ne
F260-022vb,08 men vnd recht tun ſo enpfahē in di burger in der wiſe daz er dem rate gebe ein ſchoc groſſchen der
geburē zu vnſer frauē kirchē ein groſch zu ſente katheˢ vn̄ ſente nicklas kirchē einer Den ſchepphn̄ zwene gro
F260-022vb,09 ſchen Dem ſchriber ein groſſchen Dem ſtatknechte vnde dem butel beiden gibet man eyn groſchē
Wen
F260-022vb,10 ne das geſchicht ſo geb im der butel den eit Daz er mime hˢ
F260-022vb,11 ren N vnd den burgern von tzwicko getruwe vnd gewer ſi armen vnd richen als ein vriger koufman
ſime rech
F260-022vb,12 ten herren als vn im got helfe vnd alle heiligen Dar nach ſetze er einen burgen vor eine marg daz er
ein iar ein recht inſeze ſi wēne welcher vor dem iar wider uz zu͗
F260-022vb,13 ge der iſt dem rate veruallen oder ſin burge eine marg Der burge ſol eyn ingeſezzen burger ſin den
man gemanen mag Hat abˢ ein man zuhant erbe mit koufe oder wi er ez hat der bedarf kei
F260-022vb,14 nen burgen ſetzen ane alſo vil verkouft er ſin erbe oder ſin gu͗t vor dem tage wer iz denne koufet
der ſol zu rechte vf di iar=zal vol
F260-022vb,15 len vz sten vur di marg Den tag als ein man burger wurt ſol der ſchriber ſchriben in der ſtat taveln
durch daz man der iarzal icht vergezze Wemme daz iar vz kumb ſo ge ein man oder ſin burge vur den rat vnd bewiſe di
beſitzunge ſine burger rechtis iarzal Vindet danne der rad di bewiſunge gerade an der ſtat ta
F260-022vb,16 vele ſo laze in der rat ab tilgen Der rat ſol ouch mit nichte di zu burger nemen di ir ere vnd irn
levmunt mit boſheit geſwe
F260-022vb,17 chet vnd gekrenket haben alſo daz si des offenbar beſagt werden Welch man ſin vzuart getu͗t vnd
anderſwar keret wol
F260-022vb,18 de der her wider keren queme der vor einē manen wider er bedorf
F260-022vb,19 te nicht anderweite burger wer
F260-022vb,20 den blibt er aber uzze vber einen manen er mu͗z von nu͗wens burger werden Wizzet auch welch
vzwendig man nimt hy zu ſtat ein wip ſi ſi mait oder wit
F260-022vb,21 we er muz ſin burger recht ge
F260-022vb,22 winnen Des bedarf daz vzwē
F260-022vb,23 dig wip nicht ob ſi einen burger oder eins burgers ſun nimt durch daz ſi in ſin recht tritt wenne ſi
in ſin bette getrit Ouch wiz
F260-022vb,24 zet daz kein man ouch keines mannes kint er neme wip oder nicht di wile er vzzen iſt ſin burger
recht nicht verſwigē mag ob er erbe oder gut hinder im lat da ein ſin mait oder ſin vormūde der ſtat rechtis von pfligt Iſt
abˢ ein man vzzen lange wile oder kurtze vnd nimt kein wip vzzē wenne der wider kumt vnd kan bewiſen ſin eliche geburt
von vater vnd von muter hie zu ſtat angeborn der beheldit ouch ſin burger recht Nimt er aber ein wip vzzen vnd kumt vor
iare vnd tage alſo daz er daz bewere vf den heiligen daz er iar vnd tag nicht vz geweſen ſi daz er ſin wip nam ſo beheldet er
ſin alte burger recht Getar er ez nicht aber behalden vf di heiligen vnd iſt vber iar vnd tag er muz burger recht gewi
F260-022vb,25 nen Welch vzwendig wip her keret di nicht mannes nimt di muz ouch burger recht gewinnen Di
wile ein mā nicht burger iſt worden der muz zerechte zollen ob er icht begin
F260-022vb,26 net Bi einem manen ſol ein ieclich man burger werden wil er lenger hi ſin er ſol kein ge
F260-022vb,27 werbe haben daz ſol im der rat verbietē bi ſinen hulden Iſt ouch ein man alſo arm da ez der rat
erkennet daz er nicht daz geſatze rech mag geben der rat ſehe an ſine vrūmikeit vnd got zu vorderſt vnd mach ez im nach
ſiner macht Wizzet auch welch knecht eyn hantwˢg lernit hi zu ſtat wenne des lern iar vz kumt vnd ſin hant
F260-022vb,28 werg werken wil der ſol ee bur
F260-022vb,29 ger recht gewinnen ee er keines beginne Von der tuchmachˢ recht wi die ir innūge habē mit gunſt
dˢ rate Welch man von nuwens tuch machen wil lernen der ſol zwei iar vollinkumlich ſin hant werg lernen vnd ſine herren
dienen alſo daz im ſelber di wi
F260-022vb,30 le kein eigen tuch werk enwirke Daz kein meiſter geſtaten ſol bi dem eide als er geſworn hat Vnd
were daz ein lerknecht di zwei iar nicht uz diente vnd von ſime herren zuge in welchˢ wis daz ſi daz ez von ſin ſelbes
mvtwillen geſchehe er muz dem rate ein pfunt heller geben vnd den gewerken ein pfunt heller des geldes wartet man
niendert ander=ſwa wenne zu den meiſter er verburge den knecht oder nicht Iſt aber daz der meiſter den knecht ane
ſchult vertribet daz ez kvſet der rat vnd di ſcheppfen mit ſamt den gewerken ſo ge di buze vf den meiſter vnd nicht vf den
knecht Daz iſt alſo wenne ein ma͗net verget ſo iſt di buze verworcht Wil denne ein kecht wider zu ſi
F260-022vb,31 me herren oder zv eim andern meiſter der ſol vf ander zwei iar reden vnd dienen vnd ſol di erſte
dinſt=zit verlorn habē Als ofte ein knecht ſin iar nicht uz diente als ofte hat er ſine bvze vnd zit verlorn ob dy ſchult ſin iſt
Iſt aber di ſchult des meiſters er halte gegen dem knechte vm ſine vorlorne zit ein wandel nach der gewercken rat Wizzet
ouch queme ein vzwen
F260-022vb,32 dig man her indy ſtat der anderſwa gelernet hette daz hantwerg vnd der nicht gezogen vnd geboren

we
F260-022vb,33 re von der ſtat der ſol kein eigen
F260-022vb,34 werk wurken er enhabe vo͗r zwei iar an knappen ſtat geerbeit adˢ bewise daz er ander=ſwa gelernt
hab als hie gewonlich iſt zu ſtat dar
F260-022vb,35 nach gewinne er der ſtat recht vnd erbeite ſin hantwerk ſelber ob er iz vermag Zvht er aber vor den
zwein iaren von hinnen vnd kumt vber ein iar oder zwei oder ein halbiz wider er muz vf ander zwei erbeiten an knappen
ſtat Iſt aber daz eines burgers ſvn hat gelernet daz hantwerg vzwendig des landes vnd iſt vbˢ zwei iar vzzen geweſt vnd hat
vater vnd mu͗ter vnd erbe da
F260-022vb,36 heime gelazen da der ſtat ir recht von iſt getan oder iſt arm vn̄ doch geborn von der ſtat Er tu recht
vnd erbeite ſin hantwerg mit erē Hat er aber neher den zehen mi
F260-022vb,37 le gelernt kumt er her wider er tu als ein vromder als geſprohen iſt Ouch wizzet daz kein man der
daz hantwerg erbeit ſol pflok
F260-022vb,38 ken noch gnippen noch har noch keinerley boſheit zu werke legen noch tuch ſmeltzen wēne wo ez
di wier gewar werden nach=dem ez wirt zv werk getan ſi ſullen ſich von der ſtat wegen vnderwinden iz ſi vil oder wenik
vnd ſullen di habe brennen vf dem markte nach irm rechte wen marktag iſt vnd dem di habe mit rechte vorbrant wirt der
ſol der ſtat vunf ſchillinge pfundi
F260-022vb,39 ſcher pfenninge geben vnd den gewerken als vil Ouch wiz
F260-023ra,01 zet welch tuchmachen ſyme tu
F260-023ra,02 che zuwintzik genge let wē er zu rechte ſol daz ez zv ſmal iſt er mvz dem rate vunf ſchil
F260-023ra,03 linge geben vnd den gewerken als vil Iſt ouch daz einer ſin tuch nicht wol geworcht hat al
F260-023ra,04 ſo daz er zu wenik hat in getra
F260-023ra,05 gen er muz ouch dem rate vunf ſchillinge geben vnd den gewer
F260-023ra,06 ken als vil Welcher ouch dy orter nicht glich machet der muz den gewerken geben ein pfunt wahses
Ouch ſult ir wizzen wer kein boſheit tut vf dem hāt
F260-023ra,07 werke an dube dem ſi ſin hant
F260-023ra,08 werk verlegit als ir horen ſult Di vier ſullen gen vor den rat vn̄ ſullen bi irem eide den rat innern ob
di ſache redlich iſt kuſet daz der rat mit den gewˢkē ſo ſullen di vier mit des rates lob vnd geheiz den an ſinem hantwˢk
vorlegen Ouch wiſſet kein innūge vber di beſchriben geſetze ſullen ſie vnder in machen ane laub des rates noch der rat ſol
in daz gunnē ane laub der clu͗gſten wa ſi des uber wunden wurden da ſullē ſi kein der ſtat vm̄e ſoitan wandel liden wi der
rate kuſet daz ſi vorburt haben Ouch ſullen ſy an ir in
F260-023ra,09 nunge keinē vorſprochen rat haben ſo=daz di vier nicht ſullen ſitzen iren heimlichen rat weder mit
in ſelber noch mit iren vrdern vieren noch mit niemande vffe dem hantwerk ſundrn wenne ſi icht zu morgenſpˢch wollen
gen daz ſullen ſy offenlich vffe ſent kathrin kurchof tun vn̄ wiſſent
F260-023ra,10 lich andern guten meiſtˢn Di vier di ſullen nichtes alleine beginnen wen zu der zit wenne ſi die
boſheit vf dem hantwerk ſuchen wollen Waz ſy boſheit vffe dem hantwerk vin
F260-023ra,11 den daz ſullen ſi den rat innern by irē eiden waz vm̄e dy boſheit vorſchult iſt da neme der rat ſin teil
vn̄ dy gewerken ir teil In allen iren ge
F260-023ra,12 ſetzen haben ſi keine beſunderlich bus ane vm̄e dy oͤrter an dem wachs keine geſetze noch innūge
dy mt rat gemacht ſin di ſullen ſi nicht abe nemen vnder in ſelbˢ es geſche mit laub des rates vnd der clu͗gſten von der ſtat
Alle tuch dy man graw wirket dy ſullen uffe daz ſmalſte zweiger eln breit ſin des ſullen dy vier gewerken by den eiden
wartē Ouch iſt geſatz mit rat der cluͦg
F260-023ra,13 ſten von der ſtat vnd vom hantwˢk daz der rat ein zeichen hat gegebē da=mit man alle tuͦch ſol
zeichen dy zeichens wert ſin Di ſullen ſi zeich
F260-023ra,14 en bi dem eide vnd uf den eit die vier als ſi der ſtat geſworn haben daz ſi nicht antlaſen weder durch
lieb noch durch leide noch durch vorcht noch durch gunſt noch durch miet noch durch red ſi zeichen nach rechte vn̄
bewaren iren eit ir ſele vn ir ere Ouch wiſſit daz uf=loufte vndˢ dem hantwˢke wurdin ſint vō des wegī daz ſumeliche meiſtˢ
warī di da uerwetī rot bla brū vnd grū vnd welcherlei uarwe ſi gebruchī mochtī di worchtī ſi uz den phifelerī vnd ouch uz
den driſcheftigī zeugī da ſatzte ſich daz hātwˢk kegī vnd woldī daz werī da ſatzī ſich di rete da kegī vnd di gemeȳ vnd kuͦrī
daz iz der ſtat nutz vnd ere wer des wart eȳ einūge dar vndˢ ge
F260-023ra,15 macht mir rate der eldistī vnd allir hantwˢk daz alle di da uˢwī woldi vnd werkin uz den phi
F260-023ra,16 phelerī bla rot brū adˢ welche uarwe ez wer di ſuldī ire tuch alz gut machī daz eȳ elle vir ſchillīge
wert ſi bi dem mīſtin vnd nicht lichtir waz ſi iz dar obir beſſerī daz ſal man in nicht werī wi thure ſi iz machin Alle tuch
di mā bla uˢwet di ſal mā andˢ wolle uˢwī vnd alle andˢ tuch wi ſi der uarwe daz an gebruchī mugī daz ſi ordelichī gut ſin
daz mugī ſi thū Ouch iz geret vnd ge
F260-023ra,17 macht daz di vir meiſtir ire thuch ſullī beſchē alz andir tuch wo ſi di vindī zcu hū
F260-023ra,18 gerik vnd nicht uertik in iren rechtī da ſal mā ſi vm buſin alz vndˢ in gewōlich iſt uf dem hantwerke
ſo daz ſi daz rate uorkūdi
F260-023ra,19 gin dem ſin buse mit geualle bi dem eide alz ſi geſworī habin Ouch iſt man tzu rathe wurden mit

den edelſten vnde clugeſten der ſtad vn̄ mit dem hantwerke der tuchmachˢ das kein meiſtir uf dem hantwerke verben
noch meiſtˢn ſal weder wolle tuch noch heſten mit der ſtein=varbe ſundern dy varbe ſal eyme iczlichen vorboten ſyen
wer darubir dy varbe arbeite ader dar=myte beſſerte wolle gewant ader heſten alſe ofte ein mā das thut alſo ofte muſz her
darvm̄e buſen dem rathe tswentzig ſchillinge heller vnde den meiſtern ouch alſo vil Von der beken recht vn̄ geſetze wi ſi
di halden ſullen kein der ſtat Alle bekken di da ſemeln vnd ſtollen bakken geſtrichen di ſul
F260-023ra,20 len geſchroten ſin vnd von clarem luteren mele ſin ane alle bolle vn̄ wer ſi anders buche ez were von
bollen oder von ſlechtmalimmel vn̄ wolde di luter ſemeln glich baken als oft er da=mit begriffen wurde vnder den bēken
alle tage als oft muz er der ſtat vunf ſchilling heller geben vnd des ſullen alle tage warten di zwene di dar vber ge
F260-023ra,21 ſatz werden bi dem eide als ſi der ſtat geſworn haben vn dar an nicht wollen wen welcher des vbˢ
kvmen wird der muſte di ſtat ru
F260-023ra,22 men hunert iar vnd einen tag wer ez aber daz ſi daz nicht wol erkenten ob die ſemel gerecht oder
vngerecht were ſo ſullen ſi dem dˢ ſi gebakken hat beſcheiden vuͦr di burger vnd der ſol den burgern vnd in den wan
verſachen mit rech
F260-023ra,23 te Nv wizzet ouch welch be
F260-023ra,24 ke bollen oder ſlecht malmel wil bakken daz er iz zu rokken nicht entreit der ſol ez bakken alſo wil
er ez ſchiblecht backen ſo ſol daz brot vngeſtrichen ſin ane oben vf der mitte ſol im ein ſinwel ſtrich eines grozen pfenniges
breit wer
F260-023ra,25 den getan Wil er ez aber backen lang in ſtollen wiſe ſo ſol er im an einer ſiten einen ſnit tun als vō
alder recht iſt geweſt vnd oben einen ſmalen ſtrich zweiger vingˢ breit nach der lenge tun Iſt aber daz iz iſt geworcht als
ein brot daz heizet man genſe vnd iſt nicht geſnitten ſo tu er im ouch ei
F260-023ra,26 nen ſtrich nach der lenge Wizzet ouch ein brot daz heizet taſchen daz man daz zu male verbutet ane
alſo vil inder vasten wer ſi denne backen wil der ſol ſi backē von luter ſemil vnd ſol den teik wol brechen vnd ſol geſoten
werdē Daz ſelbe ſol man zu bretzen tvn vnd zu den hornaffen Wiz
F260-023ra,27 zet ouch welcher kolatſchen oder ſinwel brot beket daz vm vnd vmme gantz iſt vnd vz vnd vz
geſtrichen iſt daz ez von clarer ſemeln ſol ſin als zu den geſtri
F260-023ra,28 chen ſtollen Wizzet ouch daz kein becke kein cligen brot ſol veile haben vnder den benkē ſunder
man ſol ez da vor veile haben Wizzet ouch daz keine zwene becken eine bank ſullē mieten noch keiner ſol vf des andern
gemiete bank ruk
F260-023ra,29 ken an keinem tag ſvnder er ſol ſten vf ſin ſelbes gemiete bank wer aber daz di benke alſo we
F260-023ra,30 ren vormiet der denne nicht en
F260-023ra,31 hat der ſol vur den rat gen vn̄ bitten daz man im bewiſe wa er ſten ſulle wo er denne ſtet mit irre
gunſt da ſtet er wol Wizzet ouch wer vf des an
F260-023ra,32 dern bank rvcte der muſte vunf ſchillinge heller geben vnd ienir als vil des di gemiete bank iſt vnd
ſullet daz alſo vernemen di benke ſin der burger oder niht An allen diſen geboten ſult ir wizzen wer di nicht heldet der
muz vunf ſchillinge heller geben als oft er vellik wird zu der ſtat Wizzet ouch wenne di brot benke ane brot ſten Ingroſſen
heiligin tagin als oſterē pfīgſten vn̄ wýnachten di ſullen tzu buſſe gebin itzlicher xx ſchillinge vindet man ſi aber ſuſt in
andren tagin ſo ſal ye=der becke tzehin ſchillinge gebin es ſi denne ut sup⑩ daz ye der becke mu͗z ſchillinge geben bi
deme man mel vindet Ez ſi denne daz er gewere vf dē heiligen daz er ane hinderniſſe nicht vnbaken ſi geweſt vnd des
ſullen di zwene warten di vber daz hantwerk gekorn wer
F260-023ra,33 den mit der ſtat boten wenne ſi di burger heizen Vn wer an allen den geboten di benant ſin der
zweier keinen betrubte oder der ſtat botten mit den worten er muſte ſich mit im berichten als er gnade an im vunde vnd
dar nach mit dem rate Brech er ez aber mit den werken ez ginge im an ſinen geſunt vnd ouch an ſin gu͗t Von der cremer
recht vnd ge
F260-023ra,34 ſetzce daz ſy haben Diz iſt der cremer recht daz vō vnſin elderī her ſatzt iz zcu dem erſtin daz keynˢ
der hy waſſir vnd weide ſuchit widir uf dem markte noch vor den brude
F260-023ra,35 rin noch zcu kirchī ſtehe ſal wē vndir den cremī di wile eȳ cram adˢ eȳ lyt irgīt ledic iſt Wer daz
keyn cram noch lyt nicht wer wer dēne cram uf slahin wil der ſal daz thū hinden by dem nehiſtī an dem crame alz mā
kegī kornmarkte uz get vnd andirs nirgint Ouch iſt uō aldir recht vnd gewonlich geweſt daz keyn gaſt hye vf ſlahē ſal ſinen
cram widˢ vor der kirchī noch uf dem markte wē eyns in dem mandē Wolde ſich ymant des wider ſy ſetzcī ſo ſullī ſy nemī
der ſtat botī der ſal ye
F260-023ra,36 me ſinē cram vf hebī vnd ſullī yn da zcu brengī daz her halde der ſtat recht vnd ir ge
F260-023ra,37 ſetze Ouch iſt recht daz key
F260-023ra,38 ne lyt mer ſullī ſin an den erkin wē eȳ daz uz dem ſelbī crame get der an der eckelyt daz ſal an beydē
ortern ſin der cramē Waz vorbaz usse=
F260-023ra,39 wendik den kram̄e vō bēkī adˢ vō lyden ſint dy ſullin von rechte nicht ſin Ouch ſullī di tzcwene alle
wochī alle martage wē iz yn fugit daz gewichte beſehen den geſtin alz wol alz den inder ſtat an allir koufmāſchaft uf yrē
hātwˢke an ſapherā an phefer an allī wurzcen waz ſi valſchis dar=an vindē daz ſullī ſi brēī vor den rat vnd ſullī des nicht
uor=ſwi

F260-023rb,01 gē bi dem eide als ſi geſwo
F260-023rb,02 rin haben Von der muller geſetze vn̄ recht wy ſi di kein der ſtat halden ſullen Dy mulnere ſullen ir
ſteine haben ane alle gruben vn
F260-023rb,03 den vnd ir louft vmme di ſteine ganz vnd nicht witer tziſchen dem louft vnd dem ſteine wenne als
ein ſtranc einiz dumē dikke da zwiſchen muge gegen Wiz
F260-023rb,04 zet ouch daz zcwu vnde zwentzig metzen ſullen behalden einen ſtat ſchefel vnd ein vn̄ zwentzig
einen zinſchepfel Ouch ſullen ſi zu lone nemen von eime ge
F260-023rb,05 huften ſchepfel eine gehufte metze von eime geſtrichen eine geſtrichē metze von eime halben eine
hal
F260-023rb,06 be vnd dar nach nach dem min
F260-023rb,07 nern als ſich gezuhet Wer ouch ee zu mule kumt der ſol ee ma
F260-023rb,08 len Ez ſol ouch kein knecht in keiner mule ſin der ſin geſinde habe bi im beſunder hat er geſin
F260-023rb,09 de daz ſi nacht vnd tag inder ſtat Iz ſol ouch weder mulner noch knecht von keines mannes boten
kein cligen nemē geſche aber daz mit dem erſten daz der mulner des geware wirt ſo ſol er alzu hand den boten la
F260-023rb,10 zen tvt er des nicht vnd heldet in dar vber einen tag er ſol der ſtat eine mark geben let er in aber
zuhant ſo blibt er ane wā
F260-023rb,11 del Wirt aber der mulner des vber lanc gewar vnd getar daz behalden mit dem eide ez ſtet im nicht
zu war vnd blibet ane wandel Man ſol ouch von zwein vudern maltzes zwelf metzen geben dar nach nach dē minnern als
ſich geburt Wiz
F260-023rb,12 zit ouch queme ein vroſt oder ein ſulch ſne der der ſtat ſchedlich were oder mochte geſin vnd den
mulen welcheinz denne zu erſt dringet der ſol zu den zwein gen vn ſol ſi zu vͦmme hu͗lfe bitten daz er vnd ſin mule
gevertigt werde Teten ſi des nicht vnd mo͗chte daz mit zwein byderben mannen be
F260-023rb,13 wiſen daz ſiz im verſaiten ez mu͗zt ieclicher dem rate dri marg geben Vnd di wile di mu͗le vn
F260-023rb,14 vertig iſt von dem gebrechen der vor genant iſt di wile ſullen di andern bi der vorgenante buze
vngemalen ſin biz das ſi mit einan
F260-023rb,15 der vertig werden ez heize ſi denne der rat malen Vnd wenne ein groz waſſer kumt daz in vlu͗tē get
ſo ſol einer dem andern ru͗mē vnd ſin vlut rinnen vf zihen bi
F260-023rb,16 der vorgenanten buze durch daz ſi icht beide ſchaden entpfahen Ditz iſt geſchehen indem iar als
man zalt von criſtes geburt drie zehen jundert iar in dem xxxiij iar das ich Iohans munzer burgermei
F260-023rb,17 ſter vnd ander min gumpan mit rat vnſer eldeſten von der ſtat vnd mit rat achter vnſer v̄me geſeſſē
mulner vns vor=einet vnde geſatz haben welcher vnſer mulner einˢ der vor genanten ſtucke bruch wˢ
F260-023rb,18 de vom vroſte vom ſnede oder vō der flut der ſol dem rate vˢ=vallen ſin drier mark ſo getaner groſchē
als genge vnde gebe ſin vnd dem mulner eines fuders gutis birs Wy hoch dy mulwer ſullen ſin Da wer ſol gelich ſin den
alden uve
F260-023rb,19 ren vnd wenne daz wazzer clein iſt ſo ſol daz wazzer den we
F260-023rb,20 ren gelich ſin vnd daz wer deme wazzer vnd der vbirual ſol nider dem uvvir ſin einer halben ellen
Wy lange daz holtz vffe den wˢē waſche Waz vffe den weren holtzis wech
F260-023rb,21 ſit daz ſol man in dem anderē iar abe houwen vn̄ vffe dˢ erdē ane sturzlin vnd hinder dem wer ſol
man daz holtz als wol howē als dar vffe Wy mā dy bru͗ch haltē ſol Wer di obir mul hat der ſol obwendic des vberuallis yn
dem were den bruch allein halden Geſchicht abˢ obuen
F260-023rb,22 dic des weres in ein nuwe lant ein bruch den bruch ſullen ſy beide machē Wy lanc dˢ ubˢual vn̄ wy
ho er ſin ſol an dē endē Wenne daz wazzˢ im cleinſten her heim get genu͗c vffe dy ſiben rad ſo ſol daz wazzˢ dem vbˢual
gelich ſin vn̄ an den enden des vbˢualles ſol der ubˢual dem altē vfer gelich ſin Der vbˢual ſol hundert elen lanc ſin Wy
ho ein itlich vachbom ſol ligē vn der val Es iſt ouch geteilt vor ein gotes vn̄ vor ein gemein lantrecht daz alle vachboume
der mulen ſullen gelich ho ligen vom tote wag da de mulen daz wazzˢ zu get in eime wer vnd in eime mulgrabē vn̄ ſullen
gelichē val habē us den wattrogē In welchē lagˢ dy vlutrinnen ſullē ſin Man teilt ouch vor recht daz dy nechſten vluͦtrinne
by den radē ſullen gelich wit ſin Da=nach dy nechſte vluͦtrinne ſol eine gemu͗n
F260-023rb,23 des nider ligē wen dy bi den radē Ouch ſol dy obˢſte vluͦtrinne zweigˢ gemundes nider ligē wen dy
mittelſte Wi ſi di vluͦtrin̄ē halde Ouch teilt man wenne einer ſin vluͦtrinne uf zuhit ſo ſol der andˢ ſin ouch uf ziehē vn̄ ſol
einˢ dem andˢn zu wiſſen tu͗n wy mā di grieſſule halde Man teilt ouch daz man dy griezsule ſol veſticlichē in ſmidē mit
veſtem yſen di ſol nie
F260-023rb,24 mande us nemē es enſi denne daz ſy ein vluͦt adˢ ein vroſt vs ſtoz adˢ irfule ſo ſol man ein ander in
ſmi=den von den kampradē wē dy trukē ſten waz recht iſt Ouch iſt recht wenne in der mit
F260-023rb,25 teln mul dy kamprad druken gen daz ſi nicht genuc waſſers enhat ſo ſol der mu͗ller die nechſte vlut
F260-023rb,26 rinnen zu ſetzen by den raden hat er denne nicht genuͦc ſo ſetze er dy nechſte da=nach fu͗r Ditz ſelbe
ſol der ober mul ouh recht sin Wizzet daz kein vleiſchower ſol vnder den benken pfinnecht vleiſch noch ſuwin vleiſch
noch vntzitig vleiſch noch daz vleiſch daz di iuden haben geſniten mit nichte veile haben ſunder vor den benken Welcher
der=leye vleſch vorkouf

F260-023rb,27 te einen bizzen ez were mit ſchro
F260-023rb,28 ten oder gantze ſtukke an howbt an tzungen an bu͗rſten an clawen an fuſen adir wi man das benēnen
vn̄d namen gehaben mag der mu͗z dem rate vuͦnf ſchillinge pfundi
F260-023rb,29 ſcher pfennige geben als oft man in mit ſo getanem vleiſche begrifet Aber vnzitig vleiſch vnd alles
vieh daz ſuche vnd veikeit an im hat daz verbutet man bi vunf marken vnd were einer als arm daz er nicht vunf marg
hette er mu͗ſte zu͗ bu͗ze vu͗nf iar ru͗men di ſtat Tet ez aber deˢ zweier geſworn einer da wer anders keine buze nach wē di
ſtat rumen hundert iar vnd einen tag Wizzet ouch daz alle lute arm vnd riche di vnder di vleiſch benke wan
F260-023rb,30 deln ſullen vrid vnd gemach ha
F260-023rb,31 ben alſo daz ſi kein vleiſchewˢ betrube mit worten noch mit werken wen welcher ymanne betrubte
an keiner hande ſa
F260-023rb,32 che alſo daz er ez vberwundē mag werden mit zwein erbaˢn mannen oder mit zwein vr͗
F260-023rb,33 men vrowen der mu͗z nach ſinē vrevil ſich berichten mit dem richter dar nach mit der ſtat vnd zu
vort mit dem ſachwal
F260-023rb,34 den als er gnade an in allen vindet Vnd wizzet me daz welcher der zweier geſwornen vber daz vleiſch
keinen betrubt mit worten oder mit werken vmme der ſtat ſache er mu͗z ez im vnd der ſtat dar nach dem richter alſo
ſwerlich verbezzern daz er im alzu ſweit wirt Hat er des gutes nicht man nimtz im abe am libe Vnd diſe gebot ſullen di
zwene geſworne zu al
F260-023rb,35 len ziten warten wenne man vleiſch hat veile vnd ſullen nie
F260-023rb,36 manne vber tragen durch lieb noch durch leit noch durch miete beidem eide als ſi der ſtat geſworn
haben Tet ouch y͗man keinem vrevil an in vnder den benken daz clage er mit rechte dem gerichte Ouch ſol chein
vleiſchower vf der gaſſen nach vor der tu͗r nicht ſlachtē by einer gesatzten buſe ſechtzehē groſch ir iclicher ſlachte Nu
merkit v̄me der ſchu͗chwurch
F260-023rb,37 ten recht dy͗ ſy behalden von geſetze der ra͗t vn̄ der ſtat In iſt geſatzt vn̄ geboten daz ſy kein innūge
vnder in ſullen machen by der ſtat hulde es engeſche denne mit rat des rates Ouch iſt in vˢboten lederſtrichen by wem ſy
daz geſtrichē vinden der ſol dem rat an dy ſtat ein halp phunt haller gebē vn̄ den gewerkē als vil Ouch ſullē dy gewˢkē
keinē man daz hantwerk lazen arbeite ubˢ einē mandē ſi en
F260-023rb,38 brengen in vuͦr den rat daz er burgˢ werde wenne er denne burgˢ wordē iſt ſo geb er den gewˢkē ir
wachs Daz ſullet ir wizzen daz alle smide di niderthalp der mu͗r ſitzen mit nichte ſullen ſmiden mit ſteinkoln wen als oft
da
F260-023rb,39 mit einer begriffen wirt als oft mu͗z er zehen ſchillinge heller geben Wizzet ouch daz weder vz=wē
F260-023va,01 dig noch inwendig prieſter noch munch ſullen ſelber weder melzē noch bruwen ane als vil ſin ſi hie
zu ſtat geſezzen ſo mugen ſi wol melzen vnd bruwen als vil als er in ſinem huſe bedarf mit ſime geſinde zu trinken vnd
nicht mer Wer aber daz kein prieſter meltze oder bruwete vnd ſich des einer ſin vrunt wold an nemen der muſt ez dem
rate bewiſen vf den heiligen daz di habe ſin were ane alle argeliſt wa ſi aber mer melzē vnd bruwen wen ſi imme hu
F260-023va,02 ſe bedurfen da ſol ſich der rat mit rechte zu halte Wizzet ouch ob ſi ez heimlichen wolden verkoufen
daz ez in kein bir
F260-023va,03 ſchroter ſol ſchroten ob ez bir iſt Iſt es aber maltz ez mu͗z der verrechten der wirt im hus iſt Ouch
ſullet ir wizzen welch man inder ſtat bier oder maltz wider ko͗uft der muz dem rate eine mark geben vnd di habe verliesen
Wizzet ouch welch man nimt pfaffen gelt vnd andˢ lute gelt vnd erbeit da mit vm winnunge vnd verſwiget daz dem rate
alſo daz er nicht der ſtat recht von tvt er mu͗z der ſtat eine marg geben vnd di habe vnd daz gelt den burgern antworten
Wizzet ouch daz kein man ſol vf daz lant niemande weder meltzen noch bru͗wen by͗ einer mark Ou͗ch ſullet ir wiſſen daz
niemant weder phaffen noch mu͗nchen vnd ouch key
F260-023va,04 nerley vſlu͗ten noch mynner weder erbe noch czinſe vffe erbe noch kein geldentgu͗t verkou͗ffen ſol
an als vil ob ein bu͗rger hette ein ſu͗n der ein priſtˢ wer vnd het vf in erbe oder ander gu͗t geerbet der mac wol erbe kou͗ffen
oder geldent gu͗t alſo beſchei
F260-023va,05 denlich ob er nicht phrund inhat da mit er vorlent ſy Daz ſol er ou͗ch czu gewere tu͗n einem geſeſſen
burger der is vorrechte kein der ſtat vnd ſol ſich vorwilleku͗ren daz er daz gu͗t der ſtat mit nichte in
F260-023va,06 phrinde andˢs ſol is im nicht geſche
F260-023va,07 hen Waz gutis er ouch hat iſt daz er von der ſtat czhut wil er iz behaldin er ſol einen geſeſſen burger
dar ubir kı͗ſen zu͗ vu͗r
F260-023va,08 mu͗nde der is nach der ſtat recht vorſte Iſt er abir vorlent er vor
F260-023va,09 kou͗f einem bu͗rgˢ ſin gu͗t ob er wolle keinis mag er abir me ge
F260-023va,10 kouffen Ouch ſullet ir wizzen daz ein iclich man hy tzu der ſtat ſin haws oder hawſere di er hat in
der ſtat oder davor beſetzen ab er dy vſlazin wiel mit fromen getruwē lu͗ten dy der ſtat mitburgere ſynt Dy der herſchaft
vnde der ſtat truwe vnde gehorſame gelobet vnde geſwo
F260-023va,11 ren haben Ouch ſchol man kei
F260-023va,12 nen man hy tzu der ſtat tzu burgˢ nemen der anderſwa in einer an
F260-023va,13 dern ſtat vor burgerrecht hat Ouch ſchol kein gaſt hy tzu der ſtat by vns hy ligen yber einē manden

der kawfſchatz tribe Da mite er an
F260-023va,14 dere vnſere mitebu͗rgeˢ an irer narū
F260-023va,15 ge vorhindeˢ ader vorlege wenne daz tzu wicbilde nicht recht iſt Ouch wiſſet daz di monche di
parvuſen herren vnſers cloſ
F260-023va,16 ters in irem ſchafferey hvs ſullen weder bruwen nach meltzn̄ Den
F260-023va,17 ne als viel als ſi in dem cloſter zu irer notdruft bedurfen andern luten inwēnig der ſtat nach vſ
F260-023va,18 wēnig ſullen ouch nicht geſtatē daz ſi dor inne meltzn̄ nach bruwē bi der ſtat hulden wi di namē
habē Tzu nivnde male wiſſet welcher bier met oder win ſchenkit der ſol im hu͗ſe vnd us dem hu͗ſe allen lu͗ten volle maſe
geben als ein gotlich recht iſt Tut er des nicht vnd gevellit an dem bir als ofte mu͗s er vunf ſchillinge heller geben an dem
met in der ſelben wiſe ge
F260-023va,19 vellet er abir an wine als ofte als ofte czehen ſchillinge wirt man abir gewar daz ymande ſinen win
miſchit mit wazzer den er ſchenkit er mu͗s tragen die hoeſten bu͗ze vnd mu͗s im den wein laſen ſetzen nach ſi
F260-023va,20 nem werde Ouch ſullet ir wiſ
F260-023va,21 ſen welche di ſin di zweierley bier vu͗r einerlye verkoufen alſo daz eins leger ſei wen daz andere oder
eines als gut als daz andere als ofte di ge begrif
F260-023va,22 fen wurden als offte mu͗ſten ſi zenhen ſchillinge heller geben vnd bi einem manden nymmir kein
bier ſchenken noch keinˢ
F260-023va,23 leige tranc vnd da iſt nicht vu͗r
F260-023va,24 zubiten Ouch wiſſet by vunf ſchillingen daz kein man ſol ſumer noch winter nepphe noch tupphel
geben ſunder di ſto͗tze vnd becher da der burger zcey
F260-023va,25 chen an lit Ouch ſullet ir wiſſen welch gaſt oder der nicht der ſtat burger recht gewunnen hat wer
wein ſchenkit reival oder botzner der mu͗s dem rat ein halbe mark geben vnd ein halp ſtubichein zu ſetz recht vn̄ elſeſſer
von oſterwein vnd von wirzeburger oder welcherleige vranken ein virdunc vnd ein virteil zu ſetze recht Von lant win ein
halben virdunc vnd virteil zu ſetze recht vnd bire einen halben virdunc Ouch ſullet ir wiſſen Is ſei burger gaſt oder nicht
gaſt welcher vromde bier hi ſchenkit der mus dem rate einen halben virdunc geben wiſſet ouch in welches mannes hu͗s ein
gaſt ſchenkit vnd let er in hin varn e er ſich mit den burgern be be
F260-023va,26 richt er mu͗z is in ſelber geben Nv wiſſet ouch den bruwern ſol man geben von zwein vu
F260-023va,27 dern drithalben ſchillinc haller von anderthalben vu͗der zwene ſchillinge von eime vuder acht
F260-023va,28 zen heller von eime halben vuder einen ſchinninc Ouch gibt man in zum groſten gebruwe ein ſchuf
F260-023va,29 fen vol treber von den andern gebruwen dar nach vnd ein man bruwit vil oder wenic von bier vnd
von lantwin uf vnd abe vir haller in den keler vnd dar us ſechs uf der leiter von eim keler zum andern einen ſchillinc uf
der ſleife acht heller Tzu dem zehenden male wiſ
F260-023va,30 ſet welch man meineide ſwert er ſi arm oder rich Oder einen andern mit mitwillen vnd mit vnrecht
zu eiden tribit vnd werden des di burger gewar von dem rate alſo daz ſi kiſen vf den eit als ſi arm vnd rich vnd der ſtat
geſworn haben daz man im recht tu er ſol di ſtat rumen hundert iar vnd ein tac vnd nymmir dirre ſtat tu
F260-023va,31 gen zu einem burger bis daz di hundert iar vnd der tac vor
F260-023va,32 gee von der zit als er vor=wiſit wirt dar nach mag er wol wider burger werden hat es im got beſchert
ob er wil vnd wē ein man vor=wiſit wirt daz iar vnd den tac ſol man beſchribē daz es allen retin gedechtig ſei vnd ſinen
namen Tzum elften male wiſſet Daz di herren vom gru͗n
F260-023va,33 heime in irme hofe ſullen haltē zwu wache alle zit nach der ſtat gewonheit vnd zwene wep=ener
wenne man ir bedarf vnd ſullen weder melzcen noch bru͗
F260-023va,34 wen wen als vil als ſi indem hofe zu irre notdurft bedurfen andern lu͗ten ſullen ſi ouch wedˢ meltzen
noch bruwen wiſſit ouch daz ſi keinen miſt ſullen in ſelber vzwendik der mu͗ren vuren kein man ſol ſich ouch ir
F260-023va,35 res miſtes vnderwinden ſi in=ha
F260-023va,36 ben im denne gegeben oder ver
F260-023va,37 kouft im zu nutze vnd nicht in ſelber wen welcher daz uber ret wu͗rde der mu͗ſte der ſtat ein mark
geben Tzum zwelften male wiſ
F260-023va,38 ſet Daz alle di ſcheffil haben ſullen ir ſcheffil alle iare zu ſēt michels tage eichen nach der ſtat ſcheffil
wen welcher da
F260-023va,39 mit eime vnrechten begriffen wirt der mu͗s kein dem rate tragen di hoſten bu͗s vnd kein dem richtˢ
als ofte er begriffen wirt gelichˢ vunf ſchillinge heller geben Ouch vorbu͗t man es in zu male indē geſſen bi vumf ſchillinge
hellern zu glicher weiz ſol kein mā wolle noch hopphen inden gaſſen noch vorm wiſche veilſen kauf
F260-023vb,01 fen noch vorkaufen bi eime ſchil
F260-023vb,02 linge Tzum dritzenden male wiſſz Daz kein hoke noch kein phragner nicht ſol kaufen uf dem
vrowen markt an eigern buttern an keſen vlaths obs an mahen an line noth keinˢ hande di wil der wichs ſteckit ſundern
dar=nach wen̄ welchˢ es tet vnd beſait wu͗rde mit rechte der muͦſte vunf ſchillinge heller geben Ouch vorbut man es in al
zu male inden gaſſen bi vunf ſchillingen hellˢ zu glicher wiz ſol kein mā wolle noch hopphen in den gaſ
F260-023vb,03 ſen noch vor wiſchin veilſen kaufen noch vorkaufen bi ei

F260-023vb,04 me ſchillinge Tzu dem virzenden male wiſ
F260-023vb,05 ſet Daz alle di da haben zu wegen wolle zin vnſlit bleige oder bech ſullen wegen zu derſtat wage
wen welcher anderſwo wu͗
F260-023vb,06 ge vnd nicht recht dem wage mei
F260-023vb,07 ſter tet der mu͗ſte der ſtat vunf ſchillinge heller geben vnd dem wage meiſter den=noch ſin recht
geben daz im geburt hette ob er gewegen hett etc Nu merkit vnd wiſſit daz ſich arm vnd riche vor eynt vnd uorwille
F260-023vb,08 kurt habī ī kegīvertikeit drier rete da hāniſ vō der nuwīſtat burgermeiſter waz wo eȳ man ſtirbit der
nicht erbī leſit vnd blibit ſin frowe lebinde di frowe ſal noch yris m̄anis tode behaldin alle ſin erbe alle yre uarinde habe
alle gerade ane allin anſprache yris m̄anis frūde dy wile ſi lebt noch der frowī tode ſal iz ge
F260-023vb,09 uallin wo iz billich hen vellit alſo ſal der man glicher wiz ſitzcī in alle synē rechtī noch ſyner uro
F260-023vb,10 wī tode dy nicht erbī leſit ane alle anſproche der frowī frūde daz di keyne gerade uorderin ſullin daz
ſol man alſo vor nemī di wile ſy wy
F260-023vb,11 thewe iſt uor=ruckit ſy yren withewē ſtul ſo uolge ye=dem man ſin recht blibt ſi abˢ witewe an ir
ende ſo erbt ſi ir dritel uf ire neſtī frunt di zwei teil uf des m̄ans frūt der ſtat willekur Ouch wiſſit welch mā in ſyner gewer
ſitzt iar vnd tag ane an
F260-023vb,12 ſproche dem iz ſy neher zcu behalden wē ymant ſi ym abe gewīnē muge als recht iſt ſal beſibīde uor
di gewer ſal bedritte uor di lehē ab der richtˢ vnd di ſchepphī tot werī Indem ſelbī iar quamī ſache vnd clage uor gerichte
vnd in den rat vō Nikil lazans kindī vnd irer mutˢ vō der ſidil swerzcī vnd yrē kindin vō der goltſmidī vnd irē kindē itzlicher
frowī ſtarb eȳ kīt di frowī ſprachī den anual an an der kindˢ gut di ſachī wur
F260-023vb,13 di mit uorbedachtī rate der eldiſ
F260-023vb,14 tin vnd der clugiſtī vnd gemei
F260-023vb,15 ne der hantwerk uz gegangī noch nuͦtz vnd noch recht vnd noch aldir gewōheit der ſtat wē keyn mā
gedachte daz recht an
F260-023vb,16 dirs gehaldī Wen ein man geſtirbit vnd wip vnd kint leſit di frowe nymit an des mā
F260-023vb,17 nis gut vō aldir gewōheit vnd der ſtat recht ein drittel vnd di kīt di zwei teil uor ruckit di frowe irē
witewē ſtul ſo hat ſi keȳ recht uorbas an der kindˢ gut di einis uatˢ kīt ſin wo der ein ſturbe daz erbit ſin teil uf die anderī
ab wol czcwu mu
F260-023vb,18 tere da ſin doch ſin ſi ebīburtik uō dem uatˢ Wer abir nicht wē ein kīt daz erbit nehˢ uf di mutˢ
wē uf uetterī adˢ uf ymādˢ anders Wer ouch da kīdˢ werī vō czcwen ueterī vnd vō einˢ mutir y=des mānis kint erbit ein
uf daz andˢ erſterbī abˢ ſi ſich beide uz ſi erbī bedirſit uf du mutˢ Diz recht iz uon aldˢ behaldī durch des willī waz gutis
vndir einem mā erſturbit ez ſi wenig adˢ uil her habe lutzcil kinder adˢ wenig doch ſo wirt dˢ frowī ir dritel uollīkomelich
daz ir nimā uor ſagī tar do nimpt ſi mā mit vnd enpfremdit daz dritel irē kindē daz ſi keinē anual dar an habī dar vm hat
ſi keinē anual an der kinder gut Tzu dem vunftzehenden male wiſſet Daz kein man oben im walde ſol holtz kaufen der
hy weſende iſt ſunder er ſol ſi ſelber di vlo͗ſſer vnd di waltlu͗te ir holtz laſen vffe dem wazzer her nider vu͗ren vnd ſelber
lazen vorkaufen vnd wiſſet welcher dar=vbir trete der mu͗ſte dar=ubir dem rate ein mark geben da wer nicht vor zu biten
Doch wiſſet wer kein waltman oder vloſſer einem hie geſeſſen man ſchu͗ldig vnd wil er im holtz dar an geben er ſol es im
her nider laſen vu͗ren vnd nemen an ſiner ſchult Es were denne daz einer durch der ſchult di ſtat mide ſo mochte eī man
wol dort oben von jeme holtz nemen ane var ane ſiner ſchult als ſo daz er vor dem rate gewer uf den heiligen daz daz alſo
ſi Tzu dem ſechtzehenden male wiſſet welchem manne man di wache gebu͗tet vnd iſt inſogetanir ſchicht daz man etlich
vare hat ſo ſol itlich man er ſei arm oder rich ſelber zirgelen vnd wachen bi vunf ſchillingen hellern ob er da heim iſt oder
nicht ſich iſt wer abir daz man nicht var inhet vnd daz lant in gutem vri
F260-023vb,19 de ſtu͗nde ſo mochte ein itlich man einen ſinen knecht den er getruwe erkent oder ſinen ſun oder
ſinen vru͗nt der achtzen iar alt wer lazī cirgeln oder wachen oder einen alſo vornunftigen miten der bi der iarzal ſi vnd
getreuwe ſi Is inſol ouch kein torwart keim man kein
F260-023vb,20 nen wachter miten er wiſſe in getru͗we vnd daz er di iar=zale behalde vnd ouch andirs halp do zu
tuge ander er mu͗ſte vunf ſchillinge heller geben vor ienen den er in gemit hat wu͗rde er be
F260-023vb,21 griffin anders wen daz gebo͗t Ouch ſullit ir daz kein wechter noch kein zirgtgeler wen er uf di wache
get oder an hebt cirgeln er ſol ſime torwarten zu ſprechen durch daz er ſich zu rechter zit bewiſe Ditz ſelbe ſol er tun
wen er abe get welcher des nicht in tete der mu͗ſte der geben deme rate einen ſchilling heller vnd des ſol der torwarte alle
ſunnabinde gen vu͗r di burger vnd fragen bi dem eide als er der ſtat geſworn hat welche ſich an dem gebo͗t vor
F260-023vb,22 ſumit haben des ſol von allen luten vnvordacht ſin bi der burgˢ hulden Wizzet auch welch mā di
wechter oder di circgler betru
F260-023vb,23 bit mit worten oder mit werkin es get im ſwerlich an ſine phennī
F260-023vb,24 ge het er nicht phennīge er mu͗ſt di ſtat rumen als lange bis daz er des ſachwalden hulde irkrigte
vnd ouch der bu͗rger Brech es er es abit mit den worten oder mit den werken es ginge ime an ſinen geſunt Wiſſet ouch we
F260-023vb,25 lich man wachen ider zirgiln vor
F260-023vb,26 ſumit der muͦs vunf ſchillinge heller geben vnd acht tage vffe einem tore ligen daz er nymmir da
von ſol kumen uf welchem to͗r in di bu͗rger heiſen Tzu dem ſibenzehenden male wiſſet Quem ein gehuv

F260-023vb,27 we vor di ſtat oder inder ſtat odˢ daz ein veu͗wer uz queme des got nicht inwolle ſo ſol itlich kirſpil
lou͗fen zu ſinem hou͗bit
F260-023vb,28 man vnd von dem nicht lou͗fen bi einer mark im werde denne laube gegeben von ſime haubit
F260-023vb,29 man oder werde es geheiſen von dem rat waz man denne den mā heiſet daz ſol er tun mit gehorſā
vnd bi ſo getaner bu͗s als man im denne gebu͗tit wer es aber denne veu͗wir ſo ſol itlich man mit ime tragen ein axen zuber
gelten ſchufen vnd ſo getan ge
F260-023vb,30 rete daz dar=zu nu͗tze wer vnd helfen getrulich leſchen So ſullē di andern haubitluten di daz veu͗
F260-023vb,31 wer nicht antrit ir tor beſetzen mit ſo vil lu͗ten als ſi daz nach iren treu͗wen quemelelich dunkit vnd
nu͗tz vnd daz ander volke laſen laufen zum veu͗re vnd wer da=zu leuft der ſol helfen wen hulf er nicht wer er geſeſſen er
muſte dem rate geben vu͗nf mark wer er abir vngeſeſſen man helt in uf vore einen vngerechtē man vnd tut mit ime nach
einis vn
F260-023vb,32 gerechtis mannis recht Ouch ſul
F260-023vb,33 lit ir wiſſen brennt ein hu͗s da andˢ heuſer an ſtu͗nden wo es denne di lu͗te aller quemlichiſte dunkit
da ſullen ſi mite den veu͗erhaken ri
F260-023vb,34 ſen durch daz daz veu͗er icht vu͗r

